
1 
 

 
 

 

 

 

 

 

 

 

 

 

 

 

 

ХУУЛЬ ТОГТООМЖ, ТОГТООЛ ШИЙДВЭРИЙН ХЭРЭГЖИЛТЭД  

2026 ОНЫ ЭХНИЙ ХАГАС ЖИЛИЙН БАЙДЛААР ХИЙСЭН  

ХЯНАЛТ-ШИНЖИЛГЭЭ, ҮНЭЛГЭЭНИЙ ТАНИЛЦУУЛГА 

 

 

 

 

 

 

 

 

 

 

 

 

 

 

 

 

 

 

 

 

 

2026 оны 07 дугаар сарын 03 

 



2 
 

ХУУЛЬ ТОГТООМЖ, ТОГТООЛ ШИЙДВЭРИЙН ХЭРЭГЖИЛТЭД   

2026 ОНЫ ЭХНИЙ ХАГАС ЖИЛИЙН БАЙДЛААР ХИЙСЭН  

ХЯНАЛТ-ШИНЖИЛГЭЭ, ҮНЭЛГЭЭНИЙ ТАНИЛЦУУЛГА 

 

Нэг. Хяналт-шинжилгээ, үнэлгээний зорилго 

Монгол Улсын хууль, Улсын Их Хурлын шийдвэр, Ерөнхийлөгчийн зарлиг, 

Үндэсний аюулгүй байдлын зөвлөлийн шийдвэр, Засгийн газрын шийдвэрийн эрүүл 

мэндийн салбартай холбоотой хууль тогтоомж, тогтоол шийдвэрийг хэрэгжүүлэх 

арга хэмжээ, хүлээгдэж буй үр дүнд хүрсэн байдлыг нягтлах, эрхзүйн баримт 

бичгийн заалт тус бүрийн хэрэгжилтийг хянах, үнэлэх, шаардлагатай санал, 

зөвлөмж боловсруулах, шийдвэр гаргах түвшинд шаардлагатай мэдээллээр хангах 

зорилгоор хяналт-шинжилгээ, үнэлгээг хийж гүйцэтгэлээ. 

 

Хоёр. Хяналт-шинжилгээ, үнэлгээний арга зүй 

Монгол Улсын Засгийн газрын 2025 оны 183 дугаар тогтоолоор баталсан 

“Хууль тогтоомж, тогтоол шийдвэрийн биелэлтэд хяналт тавих нийтлэг журам”-ын 6 

дугаар бүлгийн 6.2 дахь заалтад заасан аргачлалыг баримтлан хэрэгжилтийг 

хувиар илэрхийлэн тооцож гаргав.  

 

Гурав. Хяналт-шинжилгээ, үнэлгээний дүн 

2026 оны эхний хагас жилийн байдлаар эрүүл мэндийн салбарт нийт 169 

хууль тогтоомж, тогтоол шийдвэрийн 477 заалт хяналтад авагдсан байна (Хүснэгт 

1). 

 

Хүснэгт 1. Хяналтад авагдсан шийдвэр, заалтын тоо, 2026 оны эхний хагас жил  

Хяналтад 

авсан нийт 

шийдвэрийн 

тоо 

169 25 29 22 8 13 24 2 39 7 

Хяналтад 

авсан нийт 

зүйл, 

заалтын тоо 

477 66 87 67 17 46 59 2 108 25 

 

Эрүүл мэндийн салбарт хяналтад авсан хууль тогтоомж, тогтоол шийдвэрийн 

хэрэгжилтийн хяналт-шинжилгээ, үнэлгээний хувь 2026 оны эхний хагас жилийн 

байдлаар 72.33 хувь байна (Хүснэгт 2). 

Хүснэгт 2. Хууль тогтоомж, тогтоол шийдвэрийн хэрэгжилтийн  

хяналт-шинжилгээ, үнэлгээний хувь, 2026 оны эхний хагас жилийн байдлаар 

Хэрэгжилт гаргах нийт зүйл, заалтын тоо 477 (100.0%) 

Бүрэн хэрэгжсэн 100.0% 237 (49.7%) 

Хэрэгжих шатанд 

(148 заалт) 

Ахиц гарсан 50.0% 4 (0.8%) 

Тодорхой үр дүнд хүрсэн 

50.0% 
111 (23.3%) 

Удаашралтай/эрчимжүүлэх 

шаардлагатай 50.0% 
33 (6.9%) 

Хэрэгжээгүй 

(45 заалт) 

Зохион байгуулалтаас 0% 42 (8.8%) 

Санхүү, хөрөнгө оруулалтаас 

0% 
3 (0.6%) 

Хэрэгжилт тооцох хугацаа болоогүй 46 (9.6%) 

Хэрэгжих  

боломжгүй 

Хэрэгжүүлэх хугацаа 

тодорхойгүй 
1 (0.2%) 

Хэрэгжилтийн дундаж 72.33% 

 

Нийт хэрэгжилтийн үнэлгээгээр "Хэрэгжсэн" буюу 100 хувийн үнэлгээтэй 237 

(49.7%) заалт, "Хэрэгжих шатанд" буюу 50 хувийн үнэлгээтэй 148 (31.0%) заалт, 

"Хэрэгжээгүй" буюу 0 хувийн үнэлгээтэй 45 (9.4%) заалт, "Хэрэгжилтийг тооцох 

хугацаа болоогүй" 46 (9.6%) заалт, "Хэрэгжих боломжгүй" 1 (0.2%) заалт тус тус 

байна. 

 

Хэрэгжилтийн байдлыг хууль тогтоомж, тогтоол шийдвэрийн төрлөөр үзэхэд:   

- Монгол Улсын хуулийн зүйл, заалтын хэрэгжилт 59.17%;  

- УИХ-ын тогтоолын хэрэгжилт 69.05%; 

- УИХ-ын Байнгын хорооны тогтоолын хэрэгжилт 78.33%;  

- Ерөнхийлөгчийн зарлиг 80.77%;  

- Үндэсний аюулгүй байдлын зөвлөлийн зөвлөмж 84.52%; 

- Засгийн газрын тогтоол 60.38%;  

- Ерөнхий сайдын захирамж 50.0%; 

- Засгийн газрын хуралдааны тэмдэглэл 78.57%;  

- Засгийн газрын албан даалгавар 80.0%-тай тус тус байна.  

 

Хяналтаас хасах саналтай заалтын тоо 68 байна. 

 

Дээрх үзүүлэлтээс харахад Үндэсний аюулгүй байдлын зөвлөлийн 

зөвлөмжийн хэрэгжилт хамгийн өндөр буюу 84.52 хувьтай, харин Ерөнхий сайдын 

захирамжийн хэрэгжилт хамгийн бага буюу 50.0 хувьтай байна. Ерөнхийлөгчийн 

зарлигийн хэрэгжилт 80.77 хувиар үнэлэгдсэн байна. 

Хүснэгт 3. Хууль тогтоомж, тогтоол шийдвэрийн 2026 оны эхний хагас жилийн 

байдлаарх хэрэгжилт, хариуцсан бүтцийн нэгжээр 

№ Газрын нэрс 

Хамаарах 

заалтын 

тоо 

Үнэлгээний хувь 
Үнэлгээний 

хувь 100.0% 50.0% 0% ХБ 

1 БТГ 83 35 28 12 8 65.3 

2 НЭМБХГ 103 42 38 12 11 66.3 

3 ЭТБХГ 112 57 36 9 10 73.5 

4 ЭМДБЗГ 36 14 13 7 2 60.3 

5 СЭЗБХГ 60 24 27 2 7 70.6 

6 ТЗУГ 49 38 5 2 4 90.0 

7 СХШҮДАГ 19 16 1 1 1 91.7 

8 Ёс зүйн дэд 

хороо 

13 12 - - 1 100.0 

9 Хамааралгүй 

заалт 

3 - - - 1 - 

Нийт 477 273 148 45 46 72.33 

 

Хууль тогтоомж, тогтоол шийдвэрийн хэрэгжилтийг бүтцийн нэгжээр авч 

үзвэл Салбарын хяналт-шинжилгээ, үнэлгээ, дотоод аудитын газрын хэрэгжилт 91.7 

хувь буюу хамгийн өндөр, харин Эрүүл мэндийн даатгалын бодлого, зохицуулалтын 

газрын  хэрэгжилт хамгийн бага үзүүлэлттэй буюу 60.3 хувьтай байна. 

 

2026 оны I улиралд 146 хууль тогтоомж, тогтоол шийдвэрийн 412 заалтын 

хэрэгжилтэд хийсэн хяналт-шинжилгээ, үнэлгээний хувь 64.19 байсан бол эхний 

хагас жилийн байдлаар 477 заалтын хэрэгжилтэд хийсэн хяналт-шинжилгээ, 

үнэлгээний хувь 72.33 болж, 8.14 хувиар өссөн үзүүлэлттэй байна.    

 

Зураг. Засгийн газрын Хяналт-шинжилгээ, үнэлгээний мэдээллийн цахим сан 

Дөрөв. Дүгнэлт 

Хууль тогтоомж, тогтоол шийдвэрийн хэрэгжилтийн хяналт-шинжилгээ, 

үнэлгээний дүн 2026 оны эхний хагас жилийн байдлаар 72.33 хувьтай байна. 

 

Эрүүл мэндийн салбарт хяналтад авсан хууль тогтоомж, тогтоол шийдвэрийн 

хэрэгжилтийн үнэлгээгээр “Хэрэгжсэн” буюу 100 хувийн үнэлгээтэй 237 заалт, 

“Хэрэгжих шатанд” 50.0 хувьтай 148 заалт, “Хэрэгжээгүй” буюу 0 хувийн 

хэрэгжилттэй 45 заалт, “Хэрэгжилтийг тооцох хугацаа болоогүй” 46 заалт тус тус 

байна. 

 

2026 оны эхний хагас жилд эрүүл мэндийн салбарт нийт 169 шийдвэрийн 477 

заалтыг хяналтад авсан нь 2026 оны I улиралтай харьцуулахад 23 шийдвэр, 65 

заалтаар буюу 15.8 хувиар өссөн байна. 

 

2026 оны эхний хагас жилийн байдлаар хууль тогтоомж, тогтоол шийдвэрийн 

хэрэгжилт 72.33 хувьтай үнэлэгдэж байгаа нь I улиралтай харьцуулахад 8.14 хувиар  

өссөн үзүүлэлттэй байна. 

 

Хууль тогтоомж, тогтоол шийдвэрийн "Хэрэгжээгүй" үнэлгээтэй 45 заалтыг 

тус бүрээр нь хяналтад авч, ажлын зохион байгуулалт, хариуцлага, сахилга, 

хэрэгжилтийн явцад тавих дотоод хяналтыг сайжруулан, хэрэгжилтийг эрчимжүүлэх 

шаардлагатай байна. 

 

"Хэрэгжих шатанд” үнэлэгдсэн 148 заалтын “Удаашралтай/эрчимжүүлэх 

шаардлагатай" үнэлгээтэй 33 заалтыг онцгойлон хяналтад авч, шаардлагатай 

зохион байгуулалтын арга хэмжээ авч хэрэгжилтийг бүрэн хангах шаардлагатай 

байна. 

 

Түүнчлэн бусад яам үндсэн хариуцагчаар, Эрүүл мэндийн яам хамтран 

хэрэгжүүлэгчээр оролцохоор тусгагдсан дүрэм, журам, стандарт боловсруулах 

болон бусад арга хэмжээний хэрэгжилт хангалтгүй байгаа нь хэрэгжилтийн 

үнэлгээнд сөргөөр нөлөөлсөн байна. Иймд олон байгууллагын хамтын оролцоо 

шаардсан заалтуудын хэрэгжилтийг эрчимжүүлэх, салбар хоорондын уялдаа 

холбоог сайжруулж ажиллах шаардлагатай байна. 

 

Тав. Зөвлөмж 

1. 2026 оны эхний хагас жилийн байдлаар гүйцэтгэл нь хангалтгүй, 

удаашралтай байгаа хууль тогтоомж, тогтоол шийдвэрийн заалт тус бүрийг 

хяналтад авч, хэрэгжилтийг эрчимжүүлэх, гүйцэтгэл, үр дүнг сайжруулах чиглэлээр 

зохион байгуулалтын арга хэмжээ авах; 

2. Хууль тогтоомжийн хэрэгжилтийг хангахад шаардлагатай дүрэм, журам, 

стандартын боловсруулалт, батлах ажлыг эрчимжүүлж, холбогдох 

байгууллагуудтай хамтын ажиллагааг сайжруулах; 

3. Хууль тогтоомж, тогтоол шийдвэрийн хэрэгжилтийг үнэлэхэд шаардагдах 

нотлох баримтыг тухай бүр бүрдүүлж, мэдээллийн нэгдсэн санд бүрэн оруулж 

хэвших. 

 

САЛБАРЫН ХЯНАЛТ-ШИНЖИЛГЭЭ, ҮНЭЛГЭЭ, 

ДОТООД АУДИТЫН ГАЗАР 

